
Forua eta Askatasuna. Nafarroa negoziaezina da.


Eskerrik asko, lagun maiteok, gaur Iruñera etortzeagatik, Nafarroaren, askatasun politikoaren eta foruen alde.

Hona hurbildu zareten guztioi agur esan eta eskerrak eman nahi dizkizuet. UPN-CDN alderdiek osatzen dugun Gobernuak Nafarroarako bultzatzen duen proiektu politikoarekin bat egiten duzuenoi, eta manifestaziora Nafarroako herritar aske eta independente moduan etorri zaretenoi, gure erkidegoaren etorkizun politikoaz kezkatuta zaudetelako, Nafarroaren identitatearen defentsan guztiok sartzen garelako, inor baztertu gabe. 

Nafarroan bizi gabe Nafarroa zuona balitz bezala sentitzen duzuenoi ere, guztiok Espainiako, nazio-errealitate handi horretako, kideak baikara.


Hemen argi eta garbi esan beharko litzateke Nafarroa ez dela inoren ondarea, bertako herritarrena ez bada.  


Nafarroako herritarrek gaur egin duten adierazpen zintzoa ez da inoren aurkako manifestazioa izan, herri-plebiszitu handia baino, Nafarroa errealitate politiko negoziaezina dela adierazteko eta aldarrikatzeko.


Gaur sentitu dugun Nafarroa foruen Nafarroa da, demokratikoa eta anizkuna, etorkizun politikotik aske bizi nahi duena, Foruaren Hobeagotzearekin eta 1978ko Konstituzioarekin eroso sentitzen den Nafarroa. Horixe da defendatzen dugun aukera politikoa, aurrerapenen eta ongizatearen 25 urte hauetan Nafarroaren egonkortasuna eta oparotasuna ahalbidetu dituena.   

Gure Forua eta herritarren eskubideak errespetatzea, nafarren sentimendu, kultura eta ideologia guztiak kontuan hartuta, Nafarroarentzat egonkortasunaren, aurrerapenaren eta askatasunaren bermerik handiena da eta izango da. Nafarroako foru-araubidean egindako aldaketa oro terroristentzat arrakasta handia izango litzateke.

Gure Komunitatea ETAren eta euskal nazionalismoaren helburu historikoa da, baina kontuz hizkera politikoarekin. Negoziazio-prozesuei esker diskurtsoa moldatu egin daiteke une bakoitzean egokiena erabili ahal izateko. Horrela, Batasunak, bere aldarrikapenetan, guztia edo ezer ez eskatu beharrean, pausoz pauso joatea erabaki du. Egun batean dio Nafarroa gabe ez dagoela ezer, eta beste egun batean autonomia euskaldun-nafarra proposatzen du lege-markoa onartzeko prozedurekin. 
Hori oso ondo dakite terrorismoaren biktima guztiek, haiek gure adibidea eta gure erreferentzia baitira intolerantzia guztien aurrean.


Horren aurrean, errealitate jakin bat daukagu. Izan ere, batzuen ustez, Zapatero presidenteak Nafarroari buruz oraintsu egindako adierazpenak entzunda lasaitu egingo ginen, baina hori ez da horrela. Presidenteak berriro ere esan du “Nafarroa nafarrek Nafarroarako nahi dutena da eta izango da, Konstituzioaren barruan”, eta guk badakigu hori ezin dela bestela izan sistema demokratiko batean.

Zer entzun nahi dugu nafarrek Zapatero presidentearengandik? Argi eta garbi entzun nahi dugu Nafarroako Alderdi Sozialistak ez duela Gobernurik itunduko gure araubide instituzionala errespetatzen ez duten alderdi nazionalistekin, horien azken xedea Nafarroa Euskal Autonomia Erkidegoan sartzea baita, laugarren probintzia moduan.

Espainiako Gobernuak Nafarroa ETA-Batasunarekin egingo den negoziazio-prozesuan lerro zeharkaezina izango dela bermatzea nahi dugu, eta horretarako egin dugu gaurko manifestazioa. Une honetan, Nafarroa ETArekin etorkizunean egingo den negoziazioaren giltzarria da, eta Espainiaren etorkizuneko lurralde-ereduaren funtsezko pieza izan daiteke.

Bakean bizi nahi dugu, eta auzoko guztiekin harreman onak izan nahi ditugu. Euskaldunekin, Aragoikoekin, Gaztelakoekin eta Errioxakoekin, baina Nafarroak, adiskide maiteok, Nafarroa izan nahi du, eta ez beste ezer, xantaiak eta ezarpenak onartu gabe. Ez dugu beste ente politiko bateko kide izan nahi, Euskadi edo Euskalherria izenekoa.   

Beraz, ETArekin elkarrizketaren politika deitu duten horretan ezerk ez inork gure etorkizunarekin ez jokatzea eskatzen dugu. 

Estatua eta, batez ere, une historiko honetan Estatua ordezkatzen dutenak Nafarroarekin leialak izatea eskatzen dugu, Nafarroa Espainia osoarekin eta bertako ordezkariekin leiala den modu berean. 


ETAren eta bere inguruaren erradikalismo faltsutzailearen aurrean, eta Zapatero presidentearen argitasun gabeziaren aurrean, argi eta garbi esan nahi dugu Nafarroa Nafarroa dela, eta ez dugula inoren ezarpenik onartuko. Nafarroa negoziaezina baita.
       Gora Nafarroaren askatasuna! 
GORA NAFARROA!

